
ROME 8 Nov. - Perdana Menteri Itali, Silvio Berlusconi semalam menafikan laporan yang 
mengatakan beliau bakal meletakkan jawatan, lapor agensi berita ANSA. 

"Khabar angin tersebut tidak berasas dan saya tidak faham kenapa ia boleh tersebar," 
katanya. 

Pemimpin Parti Kebebasan Rakyat, Fabrizio Cicchitto berkata, Berlusconi ada 

memberitahunya yang laporan mengenai peletakan jawatan itu tidak benar. 

Sementara itu, pasaran saham Itali jatuh mendadak ekoran penyebaran khabar angin 
tersebut serta kadar pinjaman jangka masa panjang mencatatkan rekod tertinggi. - AFP 

